
ditorjal

ta’ Patri Twanny Chircop ofm

"FINAL STATUS

AGREEMENT"

FL-ART

IMQADDSA?

Fdawn l-ahhar xhur rajna attivita intensa
ta’ shuttle diplomacy min-naha tas-
Segretarju tal-Istat Amerikan John Kerry,
li kien gej u sejjer fl-Art Imqaddsa biex
jipprova jirxoxta t-trattattivi bejn Israel

u l-Awtorita Palestinjana, li kienu ilhom
wegqfin ghal dawn l-ahhar tliet snin. Wara
hafna sforzi thabbar li t-tahdidiet jistghu
issa jibdew u li fil-fatt se jinghata bidu
immedjat ghalihom fl-14 ta’ Awwissu bi
sforz miz-zewg nahat li se jiltaqghu kemm
t’Israel kif ukoll fit-Territorji tal- Awtorita
Palestinjana, i hemm min qed jinsisti li
jissejhu semplicement bl-isem ta’ Palestina,
dags li kieku huma diga Stat rikonoxxut
mill-komunita internazzjonali.

I1-gazzetti u l-mezzi tax-xandir qed
ifahhru l-inizjattiva u jpingu lill-Prim
Ministru Israeljan Binyamin Netanyahu
u l-President Palestinjan Mahmoud
Abbas bhala eroj. Politi¢i bhal Tzipi
Livni, in-negozjatrici Israeljana, u Saeb
Erekat, in-negozjatur Palestinjan, issa
jidhru quddiem I-opinjoni pubblika
bhala garanzija ta’ success fil-gejjieni tat-
tahdidiet.

Bhala gest ta’ rieda tajba Israel se jehles
mijiet ta’ habsin politici Palestinjani,

u min-naha taghhom il-Palestinjani
mhux ged jinsistu li t-tkabbir u I-bini
ta’ insedjamenti Israeljani fit-Territorji
okkupati hu ta’ ostaklu biex jibdew it-
tahdidiet. Wiehed ma ghandux jinsa



...editorjal

“Final Status
Agreement”
fl-Art Imqaddsa?

li I-ostaklu ewlieni li
waqqaf kull diskussjoni
ta’ rieda tajba kien il-fatt
li Israel kompla jestendi
l-insedjamenti li whud
minnhom saru issa bliet
kbar, 1-aktar madwar
Gerusalemm. Sa kemm
qeghdin niktbu dan
l-editorjal, Israel habbar
li se jibni madwar elf dar
gdida f’Gerusalemm tal-
Ivant u fl-insedjamenti
ohrajn fit-Territorji
okkupati. Min-naha
tieghu Israel qed jghid

li se jaghmel gest ta’
rieda tajba billi jaghti
l-liberta lil xi ftit mijiet
ta’ prigunieri politici
Palestinjani.

Jidher li rieda tajba
hemm. Imma huma bosta
dawk li jistagsu jekk din
l-inizjattiva, fil-fatt, hix
se taghti l-frott mixtieq.
Ghalkemm tajjeb li
wiehed jibqa’ jittama li
n-negozjati jistghu jwasslu

ghal gejjieni ahjar ghall-
Palestinjani, bil-holgien
ta’ stat indipendenti
ghalihom, ghad hemm
bosta diffikultajiet biex
jintlahaq dak li qed
jitqies bhala “final status
agreement” bejn iz-
zewg partijiet. X’inhuma
d-diffikultajiet reali li
qed ihabbtu wicchom
maghhom l-Israeljani

u l-Palestinjani?
Nipprezentawhom biex
nuru wkoll I-isbilan¢

li hemm bejniethom

u d-diffikulta kbira li
l-holma ta’ paci dejjiema
ssir realta kif iridu Barak
Obama u James Kerry.

Min-naha Israeljana
hemm nuqqas ta’ fiducja
fil-kapacita tal- Awtorita
Palestinjana li twaqqaf
attakki terroristici kontra
¢ittadini Israeljani. Israel
qed jiddefendi lilu nnifsu
permezz ta’ numru kbir
ta’ kontrolli (check points)

u permezz tal-hajt ta’
sigurta li bena madwar
it-Territorji Palestinjani,
biex hekk jikkontrolla
l-moviment ta’ nies u
mezzi. Il-gvern Israeljan
jghid li hu favur il-holqien
ta’ Stat ghall-Palestinjani,
imma bil-kundizzjoni li
dan ikun demilitarizzat,

li jkollu I-fruntieri

tieghu kkontrollati minn
territorju Israeljan, u li ma
jkollux il-kapitali tieghu
f’Gerusalemm tal-lvant.
Fil-prattika dan ifisser li
1-iStat Palestinjan futur

se jkun imdawwar kollu
kemm hu minn territorju
Israeljan, u li ghaldagstant
ma jkollux il-fruntieri

li jsegwu 1-“green line”

kif kien jezisti sal-

1967. F’kelma ohra
1-Palestinjani jitilfu l-wied
kollu tax-xmara Gordan,
kif ukoll meded kbar ta’
art li gew inkorporati fl-
insedjamenti li Israel bena
madwar Gerusalemm



u f’postijiet ohrajn tax-
Xatt tal-Punent, l-aktar
fis-Samarija. Min-naha
taghhom l-Israeljani jghidu
li lesti jinnegozjaw “land
swaps” bejn artijiet li diga
bnew f’territorji Palestinjana
u meded ohrajn ta’ art minn
Israel li huma joftru lill-
Palestinjani bhala kumpens.
Imma liema huma dawn
il-meded ta’ art hadd ma
jaf. X'aktarx li huma meded
ta’ dezert fejn ma hemmx
ilma u l-ebda infrastruttura.
U rigward il-kwestjoni

ta’ Gerusalemm, li Israel
iddikjaraha bhala I-belt
kapitali unika, unifikata u
eterna tieghu, Israel ma jrid
jaf bl-ebda kompromess.

I1-Palestinjani huma
ffrustrati li I-process ta’ paci
ilu wieqaf minn Settembru
2010, htija tal-intransigenza
Israeljana li tkompli tibni

u tkabbar insedjamenti
f’artijiet li I-Palestinjani
jqisuhom taghhom. Huma
jridu Stat indipendenti li
jkun mibni fuq il-fruntiera
tal-“green line” tal-1967, u
li ghalhekk ikollu fruntiera
naturali mal-Gordanja, li
jkun Stat kontigwu, jigifieri
mhux maghmul minn
irqajja’ ta’ art separati imma
minn territorju li jkompli
bmod naturali, hlief fil-

kaz tal-iStrixxa ta’ Gaza,

u li jkollu lil Gerusalemm
tal-lvant bhala I-kapitali
tieghu. Iridu li Israel inehhi
1-hajt ta’ sigurta u l-postijiet
ta’ blokk militari (check
points) li jtellfu l-moviment

hieles tal-poplu Palestinjan.
Fuq kollox iridu li Israel
jieqaf jibni u jkabbar
insedjamenti f’art okkupata,
li fiha ' medda ta’ 46 sena ta’
okkupazzjoni dahlu jghixu
man-nofs miljun Israeljan.
Irid 1i Israel jaghti d-dritt
tar-ritorn lil eluf ta’ refugjati
Palestinjani li kellhom
jaharbu htija tal-gwerer tal-
1948 u tal-1967.

Din id-dehra panoramika
tas-sitwazzjoni tfiehem
wahidha kemm hu iebes

li jintlahaq ftehim stabbli

u dejjiemi li jsolvi darba
ghal dejjem il-problema
Israeljana-Palestinjana, dak
li I-Amerikani qed isejhulu
“final status agreement”.
Hemm il-periklu li jekk
il-Palestinjani jaccettaw

xi forma ta’ ftehim finali
ma’ Israel, dan ikun ifisser
li huma se jibqghu bli
jkunu hadu u li qatt aktar
fil-futur ma jkunu jistghu
jirrivendikaw drittijiet
ohrajn li tilfu. Hekk,

per ezempju, jekk ma
jirnexxielhomx jakkwistaw
lil Gerusalemm tal-lvant
bhala belt kapitali tal-iStat
Palestinjan fil-“final status
agreement’, dan ikun ifisser
li fil-futur qatt aktar ma
jkunu jistghu jifthu negozjati
fuq din il-kwestjoni.

Sadanittant Israel baqa’
ghaddej bil-politika tieghu
ta’ diplomazija li biha “jixtri
z-zmien” bxi koncessjonijiet
minimi lill-Palestinjani,

filwaqt li jibqa’ jokkupa

l-art u jibni insedjamenti

li saru bliet kbar f’zoni li
fihom kien hemm gholjiet
ghammiela kollhom sigar
taz-zebbug. Fil-kaz ta’
Gerusalemm il-gvern
Israeljan, bil-fomm tal-prim
ministru Netanyahu, hu
unanimu: “Gerusalemm
mbhijiex insedjament, imma
1-belt kapitali tal-iStat ta’
Israel, u l-ebda pajjiz ma
ghandu d-dritt jindahlilna
fejn ahna nibnu djar ghac-
¢ittadini taghna?”

II-gvern Palestinjan

ukoll, mix-xehta, ghandu
r-ragunijiet tieghu biex
in-negozjati jtulu kemm
jista’ jkun. Fdawn l-ahhar
60 sena l-Palestinjani
ircevew miljuni ta’

dollari ta’ ghajnuna
finanzjarja ghall-izvilupp
fl-infrastruttura, sahha,
ekonomija, edukazzjoni,

u z-zamma tal-ordni
pubbliku. Bliet Palestinjani
bhal Betlehem u Ramallah
jaghtuk impressjoni tajba,
u ftit jidher il-faqar li
ghadu jsaltan f’zoni ohrajn
tax-Xatt tal-Punent u
Gaza. Xi nies influwenti
Palestinjani, anke membri
tal-partit Fatah fil-gvern,
saru miljunarji anke frott
ta’ korruzzjoni u ingustizzja
fit-tqassim ta’ fondi ta’
ghajnuna. Ghal nies bhal
dawn hu importanti li
jittawwal iz-zmien ghal
“final status agreement” biex
jibqghu dehlin il-miljuni
bghajnuna, u hekk ihaxxnu
bwiethom. Din ukoll hi

realta ta’ min iqisha biex
jithem il-komplessita tas-
sitwazzjoni.

Quddiem dawn il-fatturi
kollha hu tassew difficli li
wiehed jemmen li tassew
hemm rieda tajba mill-
partijiet involuti biex tinstab
soluzzjoni ghall-problema
Israeljana-Palestinjana.
L-Amerika dan kollu tafu
tajjeb, imma donnha qed
tkompli tinsisti li ghandu
jintlahaq ftehim kemm
jista’ jkun malajr, ghax
ghadda wisq zmien. II-
biza’ ta’ kull min jaf jahseb
hi li ftehim bhal dan se
jkun wiehed mghaggel u
impost fuq il-Palestinjani,
hekk li jkollhom jaccettaw
dak li jaghtuhom bla
kundizzjonijiet. Dak li

ftit ged jindunaw bih hu

li din is-sitwazzjoni ta’
“stalemate” ma tistax tibqa’
ghaddejja bla ebda limitu.
Jekk din id-darba I-partijiet
ma jaslux verament ghal
ftehim li jhares id-drittijiet
taghhom it-tnejn, il-futur
fl-Art Imgaddsa jista’ jkun
biss wiehed ta’ tkomplija ta’
tixrid ta’ demm u vjolenza,
li mmarkaw b'misthija
kbira ghall-partijiet kollha
involuti, dawn is-60 sena

u fughom tal-problema
Israeljana-Palestinjana.
Perjodu li jhammar wic¢
il-komunita internazzjonali
li ma kinitx kapaci ssolvi
problema li donnha ma hi se
tintemm qatt.



